Na osnovu člana 35. stav (3) alineja 5. Statuta Komore magistara farmacije TK broj: 02/12 od 23. 12. 2012.godine i izmjena i dopuna Statuta broj: 01-58/13 od 20. 03. 2013. godine; broj: 01-128/13 od 03.04.2014. godine i člana 62. stav (2) Pravilnika o disciplinskoj odgovornosti Upravni odbor Komore magistara farmacij (u nastavku: Komora), na svojoj XVIII sjednici od 13.11.2014.godine donosi:

ODLUKU
O TROŠKOVIMA DISCIPLINSKOG POSTUPKA 

PRED SDOM ČASTI KOMORE MAGISTARA FARMACIJE TK

Član 1.
Troškovi disciplinskog postupka su troškovi od njegovog pokretanja do konačnog završetka, a obuhvaćaju:

1. troškove Stručne službe Komore,

2. naknade za tužioca (organ nadležan za ponošenje zahtjeva za pokretanje postupka),

3. naknade za članove Vijeća Suda časti Komore i  rad Upravnog odbora po žalbi,
4. troškove svjedoka i vještaka.

Član 2.

(1) Kada Vijeće Suda časti Komore u odluci o predmetu disciplinskog postupka magistra farmacije protiv kojeg se vodi disciplinski postupak proglasi odgovornim, izreći će u istoj odluci da je magistar farmacije protiv kojeg se vodi disciplinski postupak dužan nadoknaditi sve troškove tog disciplinskog postupka.

(2) Kada Vijeće Suda časti Komore u odluci o predmetu disciplinskog postupka odbije zahtjev za provođenje tog disciplinskog postupka ili magistra farmacije protiv kojeg se vodi konkretan disciplinski postupak oslobodi odgovornosti, troškovi tog disciplinskog postupka padaju na teret Komore.
Član 3.
(1) Troškove Stručne službe Komore u disciplinskom postupku u prvom i drugom stepenu čine troškovi dostava, fotokopiranja, prijepisa i drugih administrativnih poslova vezanih uz konkretan disciplinski postupak.
(2) Troškovi iz stava (1) ovog člana utvrđuju se u paušalnom iznosu.
Član 4.
Naknade za tužioca Komore (organ nadležan za ponošenje zahtjeva za pokretanje disciplinskog postupka) obuhvaćaju nagradu za pripremu i sastav zahtjeva za pokretanje disciplinskog postupka, nagrade za njegov pristup ročištima za raspravu i uviđajima u prvostepenom disciplinskom postupku, nagradu za sastav žalbe protiv prvostepene odluke o predmetu disciplinskog postupka, te naknade putnih troškova i troškova smještaja.

Član 5.
(1)  Tužiocu  Komore (organ nadležan za ponošenje zahtjeva za pokretanje disciplinskog postupka) koji je pripremio i sastavio zahtjev za pokretanje disciplinskog postupka, pripada pravo na nagradu u iznosu od 30,00 KM. 

(2) Tužiocu Komore (organ nadležan za ponošenje zahtjeva za pokretanje disciplinskog postupka) koji je pristupio prvostepenom raspravnom ročištu ili uviđaju, pripada pravo na nagradu za pristup u iznosu od 30,00 KM. 

(3) Tužiocu Komore (organ nadležan za ponošenje zahtjeva za pokretanje disciplinskog postupka) koji je sastavio žalbu protiv prvostepene odluke o predmetu disciplinskog postupka, pripada pravo na nagradu u iznosu od 30,00 KM.

Član 6.

Naknade za članove Vijeća Suda časti Komore i rad Upravnog odbora po žalbi, obuhvaćaju nagrade za njihov rad na ročištima za raspravu i uviđajima u prvostepenom disciplinskom postupku, nagrade za izradu dopisa i rješenja tokom prvostepenog postupka i postupka po žalbi različitih od odluka iz člana. 8. i člana. 10. ove Odluke, nagradu za izradu prvostepene odluke o predmetu disciplinskog postupka, te naknade putnih troškova i troškova smještaja.
Član 7.
(1)  Sucima Vijeća Suda časti Komore pripada pravo na nagradu za rad na svakom raspravnom ročištu i uviđaju i to:

- predsjedniku Vijeća u iznosu od 30,00 KM za svaku Povredu koja se zahtjevom za provedbu disciplinskog postupka stavlja na teret magistru farmacije, 

- članu Vijeća u iznosu od 20,00 KM za svaku Povredu koja se zahtjevom za provedbu disciplinskog postupka stavlja na teret magistru farmacije.

 (2) Za izradu dopisa i rješenja tokom prvostepenog postupka i postupka po žalbi disciplinskog postupka različitih od odluka iz člana 8. i člana 10. ove Odluke, predsjedniku Vijeća Suda časti Komore koji je izradio rješenje, odnosno dopis pripada pravo na nagradu u iznosu od 20,00 KM.

Član 8.
Za izradu prvostepene odluke o predmetu disciplinskog postupka, uplaćuje se taksa u iznosu od 30,00 KM. 

Član 9.

Članovi Upravnog odbora koji odlučuju po žalbi u drugostepenom postupku ne primaju posebnu nagradu za rad na sjednici u drugostepenom postupku, pored redovne naknade za rad Upravnog odbora. 
Član 10.

Za izradu drugostepene odluke o svim žalbama podnesenim protiv prvostepene odluke o predmetu disciplinskog postupka, žalitelj je dužan uplatiti taksu u iznosu od 50,00 KM.
Član 11.
(1) Sucima Vijeća Suda časti Komore u prvom i članovima Upravnog odbora koji odlučuju u drugostepenom postupku, te tužiocu Komore pripada pravo na naknadu putnih troškova, ako imaju prebivalište odnosno boravište izvan mjesta održavanja prvostepene rasprave ili uviđaja, odnosno drugostepene sjednice.

(2) Putni troškovi iz stava 1. ovog člana obuhvaćaju izdatke za dolazak iz mjesta prebivališta, odnosno boravišta do sjedišta Suda, odnosno do mjesta u kojem se održava prvostepena rasprava ili uviđaj, odnosno drugostepena sjednica, kao i izdatke za povratak u mjesto prebivališta, odnosno boravišta.

(3) Izdaci za dolazak i odlazak iz stava 2. ovog člana obuhvaćaju naknadu za prijevoz sredstvima javnog prijevoza (voz, autobus) za putovanje obavljeno najkraćim putem i najekonomičnijim prometnim sredstvom. Visina naknada za javni prijevoz utvrđuje se na osnovu odgovarajuće dokumentacije koja se prilaže uz putni nalog. Ako je putovanje obavljeno vlastitim prijevoznim sredstvom, visina naknade za prijevoz priznaje se u visini cijene javnog prijevoza.
Član 12.
(1) Sucima Vijeća Suda časti Komore u prvom i članovima Upravnog odbora koji odlučuju u drugostepenom postupku, te tužiocu Komore pripada pravo na naknadu troškova smještaja, ako imaju prebivalište odnosno boravište izvan mjesta održavanja prvostepene rasprave ili uviđaja, odnosno drugostepene sjednice.

(2) Troškovi smještaja iz stava 1. ovog člana obuhvaćaju nužne izdatke za smještaj za vrijeme zadržavanja suca izvan mjesta prebivališta, odnosno boravišta u trajanju duljem od 12 do 24 sata, računajući i vrijeme potrebno za dolazak u sjedište Suda, odnosno mjesto održavanja prvostepene rasprave ili uviđaja, odnosno drugostepene sjednice, kao i za povratak u mjesto prebivališta, odnosno boravišta.

(3)  Naknada troškova priznaje se u visini punog iznosa hotelskog računa u hotelu sa tri zvjezdice.
Član 13.
(1)   Svjedoci imaju pravo na naknadu putnih troškova pod uvjetima propisanim u članu 11. ove Odluke.

(2)   Svjedoci imaju pravo na naknadu zarade izgubljene zbog svog pristupa na prvostepenu raspravu ili uviđaj, čija se visina utvrđuje na osnovu odgovarajuće knjigovodstvene dokumentacije svjedokovog poslodavca, ako je svjedok u radnom odnosu, odnosno na osnovu knjigovodstvene dokumentacije samog svjedoka, ako svjedok obavlja samostalnu djelatnost.
Član 14.
(1)   Vještaci imaju pravo na naknadu putnih troškova i troškova smještaja pod uvjetima propisanim u članu 11. i članu 12. ove Odluke.

(2)    Vještaci imaju pravo na nagradu za svoj rad prema važećem Pravilniku o stalnim sudskim vještacima.
Član 15.

Na sva ostala pitanja vezana uz naknadu troškova disciplinskog postupka koja nisu uređena ovom Odlukom, primjenjivat će se odredbe koje uređuju skraćeni krivični postupak.
Član 16.
Naloge za isplatu nagrada i naknada, utvrđenih na osnovu ove Odluke, izdaje Sekretar Komore ili osoba koju on na to posebnim aktom ovlasti, a isplate na osnovu tih naloga odobrava Predsjednik Komore ili osoba koju on na to posebnim aktom ovlasti.
Član 17.
(1) Ova Odluka stupa na snagu danom donošenja.

Broj: 01-450/14

Datum: 13.11.2014. godine

















                

PREDSJEDNICA


UPRAVNOG ODBORA KOMORE 


                   Dženita Mišić, mr.ph.


           Aida Smajić, mr.ph.











PAGE  
1

